
BUXORO AMIRLIGIDA TADBIRKORLIKNING IPAK VA TO‘QIMACHILIK
SOHALARI FAOLIYATIGA DOIR AYRIM MA’LUMOTLAR
Arxeologiya va Buxoro tarixi kafedrasi
dotsenti, t.f.f.d.(PhD)
Shuxrat Yodgorovich Qudratov

XIX asr oxiri — XX asr boshlarida Buxoro amirligi iqgtisodiy hayotining muhim
tarmoglaridan biri hunarmandchilik edi. Mamlakat hududining barcha nugtalarida tabiiy sharoit
va hom ashyo zaxiralaridan kelib, hunarmandchilikning turli yo‘nalishlari taraqqiy etgan edi.
Buxoro shahrida zargarlik, Qarshida gilam to‘qish, Shahrisabz va yuqorida nomi tilga olingan
har ikkala shaharlarda ip-gazlama va ipakdan mahsulot tayyorlash eng rivojlangan
hunarmandchilik sohalari edi.

Bu davrda Buxoro shahrida paxta va ipakdan ichki va tashqi bozor uchun chit, doka,
ro‘mol, alacha, beqasam, adras, banoras, baxmal, xonatlas kabi matolar tayyorlangan. Buxoro
shahri va uning atrofidagi qishloglarda 12000 to‘qimachilik dastgohi bo‘lib, ularda mehnat
qilgan ustalar ismiga o‘zlari to‘qigan matoga qarab chitgar, baxmalbof, ro‘molbof, atlasbof kabi
so‘zlar qo‘shib aytilgan. To‘qimachilikda matoga rang berish texnologiyasi ham mavjud bo‘lib,
bo‘yoq tayyorlashda tabiiy minerallar va o‘simliklar — cho‘yanbuk, qora mis, lojuvard, ro‘yan,
gulxayri, isparak, shirach, nil (indigo)dan keng foydalanilgan [1].

Buxoro shahrida eng ko‘p tarqalgan paxta matolar bo‘z va chit bo‘lgan. Bo‘z qalin oq
mato bo‘lib, ikki tepkili qo‘l asbobida to‘qilgan. Bo‘zdan ko‘ylak, yaktak, chopon kabi kiyimlar
tikilgan. Chit matodan esa, ko‘rpa, ko‘rpacha, chopon uchun astar, dasturxon, joynamoz, salla,
belbog*, ro‘mol kabilar tayyorlangan. Chitgarlikning asosiy mehnat quroli turli gul va nagshlar
0‘yib tushirilgan yog‘och qoliplar bo‘lgan. Qolip tayyorlashda tesha, egov, belcha va iskana
galamlar, pichoq kabi asboblardan foydalanilgan. Qolip bo‘yoqqa botirib olinib, matoning ustiga
bosilgan va qolipdagi nagsh matoga o‘tgan [2].

Alacha paxta ipidan to‘qilgan yo‘lli mato bo‘lib, chiziqlar turli xil rangda bo‘lganligi
uchun shunday nomlangan. Undan asosan, chopon, xalat va yaktaklar tayyorlangan bo‘lib, birta
xalatning narxi 5 rublgacha bo‘lgan [3]. Qalami oq mato bo‘lib, ustidan qizil, ko‘k, yashil
rangdagi chiziglar o‘tkazilgan. Qalamining 30 arshinni 1 rubl 20 kopeyek bo‘lgan [4].

Buxoro shahridagi eng ko‘p to‘giladigan matolardan yana biri baxmal bo‘lib, undan
ayollar ko‘ylagi, xalatlar, do‘ppi, so‘zana, dasturxon, ko‘rpa va ko‘rpachalar tikilgan. Baxmal
to‘quvchilar lampa, toshbaqa, sher dumi, pista, daraxt kabi naqgshlarni baxmal matolarga
tushirganlar. Ushbu mato to‘quvchilari shaharning Shayx Jalol, Abdullaxo‘ja, Mirjon Ali,
Chuqur mahalla kabi manzillarida istiqgomat gilishgan [5].

Bu davrda Buxoroda eng yirik to‘qimachilik korxonasining egasi sanalgan Qozogjon
ismli shaxs ixtiyorida 120 ta to‘qimachilik dastgoxi mavjud bo‘lib, ular yordamida aholi orasida
“alachayi Qozoqjoni” nomi bilan mashhur bo‘lgan eng sifatli alachalar to‘qilgan. Bundan
tashqari, yirik ustalardan hisoblangan Hoji Islom qo°l ostida 35 kishi mato to‘qish bilan
mashg‘ul bo‘lgan bo‘lsa, 40 nafar usta Tatar mahalla qishlog‘ilik Xo‘ja Qosimga tegishli 25 ta
dastgoh yordamida ro‘mol va shohi to‘qishgan. Ba’zi ishbilarmon ustakorlar ma’lum bir mato
bilan savdo-sotiq qilishni ham o‘z qo‘llariga olishgan. Masalan, usta Ashur Murod ism-sharifli
ustakor § ta to‘qimachilik dastgoxiga egalik qilish bilan birga, Buxoro baxmalboflari tomonidan
to‘qilgan barcha baxmal matolarni xarid qilib, ularni Xorazm va boshqa hududlarda olib borib
sotish bilan ham shug‘ullangan [6].

O‘sha davrda amirlikning butun boshli qishloglari hunarmandchilikning to‘qimachilik
tarmog‘i bilan shug‘ullanishga ixtisoslashgan. Vobkent hududidagi Chorikalon, Kumushkent
qishloglari, G‘ijduvon hududidagi Gajdumak qishlog‘i, Shofirkondagi Xo‘ja Orif qishlog‘i ana
shunday maskanlar sirasiga kirgan [7]. Bu qishloglarda tayyorlangan qalami bo‘z, chit, ipak
matolar asosan Vobkent bozorida sotilgan va shu yerdan Qarshi, Guzor, Shahrisabz hamda
Buxoro bozorlariga olib ketilgan [8]. Vobkentlik to‘quvchilar asosan qalami deb nomlanuvchi
matoni ishlab chigarishga ixtisoslashgan edilar. Ular galamining gizil va ogish rangli turlarini

ko‘proq tayyorlashgan. To‘quvchi bir bo‘lak galami tayyorlash uchun o‘rtacha 8-10 soat vaqt
sarflagan [9].

XIX asrning 60-70 yillarida hunarmandchilik ustaxonalarida amalda qo‘llanilgan ishlab
chigarish usullari nihoyatda sodda bo‘lishiga garamasdan, mahsulotlari bozorda raqobatbardosh
bo‘lgan. Ip-gazlama ishlab chiqarish bilan shug‘ullanuvchilar o‘ziga tanish bo‘lgan oilalarning
bir gismiga paxta tozalashni, ikkinchi qismiga ip yigirishni, uchinchisiga uni bo‘yashni.
to‘rtinchisiga to‘qishni va xakozo ishlarni topshiradiki, bu hol uni ustalarga ustaxona va
dastgoxlar qurib berish, ishchilarning bekor o‘tirgan vaqtlari uchun xaq to‘lash kabi
majburiyatlaridan xolos etgan [10]. G.Spasskiyning yozishicha, buxorolik savdogarlar
Shahrisabzdan yukori sifatli paxta sotib olib, asosiy gismidan gazlama ishlab chigarishgan,
golgan gismini esa Rossiyaga jo‘natganlar [11]. Qo‘qondan Buxoroga keltirilgan ipakdan shoyi
to‘qishda ham aynan shunday yo°l tutilgan [12].

XIX asrning 70-yillarida 200000 rubl kapitalga ega bo‘lgan “Moskva-Toshkent” shirkati
tuziladi. Uning asosiy vazifasi Turkiston general-gubernatorligi, Buxoro amirligi va Xiva
xonligida ipakchilik korxonalari tashkil etish va matolar to‘qib chigarishni yo‘lga qo‘yishdan
iborat edi [13]. Bu shirkat gisqa muddatda butun Turkiston mintagasida ipakchilik korxonalari
ochadi va aholidan pilla mahsulotlarini sotib olib, gayta ishlab, ichki va tashqi bozor uchun ipak
matolar chiqara boshlaydi. Natijada O‘rta Osiyoning boshqa davlatlaridagi kabi Buxoro
amirligida ham ipakni qo‘l mehnati asosida qayta ishlovchi va ipak mato to‘quvchi
tadbirkorlarning katta qismi uchun bu yo‘nalishda faoliyat olib borish foydasiz bo‘lib qoladi.

Xulosa qilib aytganda, Buxoro amirligida to‘qimachilik sohasi ancha taraqqiy etgan bo‘lib,

mustamlakachilarning kirib kelishi mazkur sohada ham o‘zining salbiy oqibatlarini ko‘rsata
boshladi.

Bbyxopo Tapuxu macananapu. byxopo. 1996. — b. 37.

6.KummueB P. Byxopo maxpunga xyHapmanmuminuk (XIX acpHuHr WKkuHYHM sipMu - XX acp
oonutapn). - Tomkent: @an. 1996, - b. 11.
7 Ilunna rupu. //“byxopoiu Hlapud”. 1912 iinn, 15 anpens. Ne30; Makty6. /I “Byxopoiiun
mapud”. 1912 iinn, 1 anpens. Nel8.
8.CoBpemennprii kunniak Cpemnerd Asum  (ConuaibHO-dKOHOMHYECKHH odYepk). Bwm.IV.
Bobxkentckas Bonocts. 3epadiranckoit oo6mactsY30ekckoit CCP. - Tamkent, 1926. - C.166.

1868. - C . 140.
11.Cnacckuit I'. Hogeiimee onucanue Benukuil byxapsel. //Asmarckuii BectHuk. 1925. Ne 5. -
C.32.
12 bynakoB E.B. TenaeHnuue pa3BuTHe KamUTAIMCTUYECKUX OTHOIIeHMH B CpeneHit Asuu
HakaHyHe npucoenuHenus ee k Poccun. //Ilpobnemsr BocrokoBeaenus. - Mocksa: uzn. AH
CCCP, 1960. Ne 6, - C .97.

